
宿頂候日出

作者：鍾惺　明

本作品收錄於《鍾惺集》

朝旭不待朝，來宜先於旭。

去地四十里，曜靈異所燭。

不應此天海，如是近而促。

一嶽隔元化，日月有淹速。

至此已無山，此物冀先矚。

托宿最高寒，神魄始曠肅。

風霆搖夜夜，下方人事闃。

吾聞登岱人，奇光有時縮。

根或有靈鈍，志氣各感觸。

居處敢不變，亦以告虔篤。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

